
Cynigion a Gwelliannau i’w Trafod ar 4 Tachwedd

Cynnig a gyflwynwyd ar 27 Hydref 2003

Dadl Plaid Leiafrifol

NDM1670 Kirsty Williams (Brycheiniog a Sir Faesyfed)

1. Mae’r Cynulliad Cenedlaethol o’r farn bod y dreth gyngor, a gyflwynwyd gan y 
Llywodraeth Geidwadol ym 1993, yn annheg ac:

a) Yn mynegi ei bryder ynghylch effaith gyfansymiol y cynnydd yn y dreth gyngor sydd wedi 
bod yn gyson uwch na graddfa chwyddiant;

b) Yn gresynu at y ffaith nad yw’r dreth gyngor yn ystyried gallu pobl i dalu a bod unrhyw 
gynnydd, o ganlyniad, yn rhoi mwy o faich ar y rheini sydd ag incwm sefydlog ac incwm isel 
megis pensiynwyr;

c) Yn nodi bod cyfartaledd biliau’r dreth gyngor ar gyfer Band D yng Nghymru wedi codi o 
£416 i £837 ers i’r Blaid Lafur ddod i rym ym 1997, sef cynnydd o £421 neu 101%.

2. O ganlyniad, mae’r Cynulliad Cenedlaethol yn galw ar Lywodraeth Lafur y Cynulliad i 
bwyso ar Lywodraeth San Steffan i gael gwared ar y dreth gyngor a sefydlu yn ei lle dreth 
incwm leol, sef system drethiannol decach a chynyddol sy’n seiliedig ar yr egwyddor bod y 
rheini sy’n ennill mwy yn talu mwy.

Cynigion a gyflwynwyd ar 28 Hydref 2003

NDM1672 Karen Sinclair (De Clwyd)

Mae Cynulliad Cenedlaethol Cymru, gan weithredu o dan Reol Sefydlog 24, ac wrth arfer ei 
bwerau o dan adran 1(5) Deddf Diwygio Rheoliadol 2001, yn cytuno bod yr Ysgrifennydd 
Gwladol yn gwneud Gorchymyn Diwygio Rheoliadol (Tenantiaethau Busnes) (Cymru a 
Lloegr) 2003, o ran y Gorchymyn drafft a osodwyd yn y Swyddfa Gyflwyno ar 27 Hydref 
2003.

Mae'r Gorchymyn arfaethedig yn amodol ar gytundeb Cynulliad Cenedlaethol Cymru.

Mae Deddf Diwygio Rheoliadol 2001 ar gael ar y Rhyngrwyd drwy glicio yma:
http://www.legislation.hmso.gov.uk/acts/acts2001/20010006.htm#1

NDM1673 Karen Sinclair (De Clwyd)

http://www.legislation.hmso.gov.uk/acts/acts2001/20010006.htm


Mae Cynulliad Cenedlaethol Cymru:

1. Yn croesawu'r camau a gymerwyd i roi strategaeth "Cymru'n Ennill" ar waith o ran 
cynorthwyo busnesau, gan gynnwys lansio "Llygad Busnes", sy'n ei gwneud yn haws cael 
gwasanaethau cymorth busnes yng Nghymru.

2. Yn croesawu'r ffaith bod llawer o bartneriaid yn y sectorau cyhoeddus a phreifat yn 
cymryd rhan yn y gwaith o gynnig gwasanaeth o ansawdd da.

3. Yn annog busnesau yng Nghymru i ddefnyddio'n llawn y gwasanaethau sydd ar gael ac 
awgrymu ffyrdd o'u gwella eto.

Mae copi o "Cymru'n Ennill" ar gael drwy glicio isod:
http://www.wales.gov.uk/themesbudgetandstrategic/content/neds/awinningwales-0302-w.pdf

Gwelliannau a Gyflwynwyd ar 29 Hydref 2003

Cynnig bod y Cynulliad yn penderfynu mabwysiadu'r gwelliannau canlynol i gynigion:

NDM1673

Jonathan Morgan (Canol De Cymru)

Dileu pwynt 1 a rhoi'r pwynt a ganlyn yn ei le:

'1. Yn gresynu at y diffyg cynnydd yn y broses o roi strategaeth gydlynol ar waith i 
gynorthwyo busnesau, ac yn nodi lansiad y "Llygad Busnes", sy'n ceisio ei gwneud yn haws 
cael gafael ar wasanaethau cymorth busnes yng Nghymru.'

Gwelliannau a Gyflwynwyd ar 30 Hydref 2003 

Cynnig bod y Cynulliad yn penderfynu mabwysiadu'r gwelliannau canlynol i gynigion:

NDM1670

1. Jonathan Morgan (Canol De Cymru) 

Dileu pwynt 1 hyd at a chan gynnwys 'yn annheg' a rhoi yn ei le: 

'Mae'r Cynulliad Cenedlaethol o'r farn bod angen i Lywodraeth y Cynulliad ac Awdurdodau 
Lleol feddu ar agwedd gyfrifol at wariant cyhoeddus os yw'r dreth gyngor, a gyflwynwyd gan 
Lywodraeth Geidwadol ym 1993, i weithredu'n deg.' 



2. Jonathan Morgan (Canol De Cymru) 

Ychwanegu at is-bwynt c): 

'ac yn nodi i'r Dreth Gyngor gynyddu bron 20% yn ystod y ddwy flynedd pan fu'r 
Democratiaid Rhyddfrydol mewn clymblaid â'r blaid Lafur.' 

3. Jonathan Morgan (Canol De Cymru)

Ychwanegu fel is-bwynt newydd ym mhwynt 1: 

Yn galw ar Lywodraeth y Cynulliad i ariannu'n llawn ganlyniadau ariannol unrhyw 
benderfyniad sy'n effeithio ar y Dreth Gyngor. 

4. Jonathan Morgan (Canol De Cymru)

Ychwanegu fel is-bwynt newydd ym mhwynt 1: 

Yn galw ar Awdurdodau Lleol i rewi biliau'r Dreth Gyngor dros y 5 mlynedd nesaf gan gadw 
unrhyw gynnydd o dan lefel chwyddiant. 

5. Jonathan Morgan (Canol De Cymru)

Dileu pwynt 2 yn ei gyfanrwydd. 

6. Karen Sinclair (De Clwyd)

Dileu'r cyfan a rhoi yn ei le:

Mae'r Cynulliad Cenedlaethol o'r farn y bydd rôl y dreth gyngor o ran cyllido cyfran o wariant 
llywodraeth leol yn parhau ac mae'n cefnogi adolygiad Llywodraeth y Cynulliad o'r modd y 
cyllidir gweddill cyllideb llywodraeth leol. 

7. Jocelyn Davies (Dwyrain De Cymru)

Dileu pwynt 2 a rhoi'r pwynt a ganlyn yn ei le:

Mae'r Cynulliad Cenedlaethol felly yn galw ar Lywodraeth y Cynulliad i fynnu bod 
Llywodraeth San Steffan yn cyfnewid y dreth gyngor am dreth incwm leol, fel rhan o system 
drethu flaengar a thecach sy'n seiliedig ar egwyddor y rheini sy'n ennill fwyaf sy’n talu fwyaf. 

8. Jocelyn Davies (Dwyrain De Cymru)



Ychwanegu pwynt newydd ar ddiwedd y cynnig:

Mae'r Cynulliad Cenedlaethol yn galw ar Lywodraeth Lafur y Cynulliad i adolygu'r modd y 
cyllidir gweddill cyllideb llywodraeth leol ac effaith hynny ar ddemocratiaeth leol. 

9. Jocelyn Davies (Dwyrain De Cymru)

Ychwanegu pwynt newydd ar ddiwedd y cynnig:

Mae'r Cynulliad Cenedlaethol yn galw ar Lywodraeth Lafur y Cynulliad i gyflwyno cynllun 
rhyddhau yn y cyfamser i helpu'r teuluoedd hynny sydd wedi diodde'n drwm oherwydd 
ailfandio'r dreth gyngor, a fydd ar gael i bob cartref yng Nghymru o 1 Ebrill 2005. 

NDM1673

1. Kirsty Williams (Brycheiniog a Sir Faesyfed)

Ychwanegu pwynt newydd ar ddiwedd y cynnig:

Yn galw am wella’r hinsawdd ar gyfer mentergarwch drwy gael gwared ar fiwrocratiaeth 
ddiangen drwy'r system arfarniad rheoliadol.

2. Jocelyn Davies (Dwyrain De Cymru)

Ym mhwynt 1 rhoi 'nodi' yn lle 'croesawu'

3. Jocelyn Davies (Dwyrain De Cymru)

Ym mhwynt 2 rhoi 'nodi' yn lle 'croesawu'

4. Jocelyn Davies (Dwyrain De Cymru)

Ychwanegu pwynt 1 newydd ac ail rifo'r pwyntiau sy'n weddill yn unol â hynny:

Yn galw ar y Llywodraeth i gynnal adolygiad llawn o gyrff cyhoeddus sy'n cynnig cymorth i 
fusnesau er mwyn sicrhau eu bod yn cynnig gwasanaeth cydlynol sy’n hawdd i fusnesau 
fynd ato ac sy’n diwallu anghenion busnesau. 

5. Jocelyn Davies (Dwyrain De Cymru)

Ychwanegu pwynt 1 newydd ac ail rifo'r pwyntiau sy'n weddill yn unol â hynny:

Yn galw ar y Llywodraeth i dargedu pob busnes yng Nghymru sydd â photensial arbennig i 
dyfu gyda rhaglen gymorth benodol.

